
Ambarishakritam Vishnu Stotram

ಅಂಬರೀಷಕೃತಂ ವಿಷ್ಣುಸ್ತೋತ್ರಂ

ಅಂಬರೀಷ ಉವಾಚ .

ಪ್ರಸೀದ ದೇವ ಸರ್ವಾತ್ಮನ್ನಸಂಖ್ಯೇಯಶಿರೋಭುಜ .

ಅಸಂಖ್ಯಘ್ರಾಣನಯನಪಾಣಿಪಾದ ನಮೋಽಸ್ತು ತೇ ..೩೭..

ಷಟ್ತ್ರಿಂಶತ್ತತ್ತ್ವಾತೀತೋಽಸಿ ನಿಷ್ಪ್ರಪಂಚ ಪ್ರಪಂಚಕಃ .
ಚತುರ್ವಿಧಜಗದ್ಧಾಮ ವಿಶ್ವಮೂರ್ತೇ ನಮೋಽಸ್ತು ತೇ ..೩೮..

ಏಕಪಾದಸ್ತ್ರಿಪಾದಶ್ಚ ತೀರ್ಥಪಾದೋಂಽತರಿಕ್ಷಪಾತ್ .

ಯಸ್ಯ ಪಾದೋದ್ಭವಾ ಗಂಗಾ ಪುನಾತಿ ಭುವನತ್ರಯಂ ..೩೯..

ಬ್ರಹ್ಮಹತ್ಯಾದಿಪಾಪಾನಾಂ ಶೋಧಕಂ ಯಸ್ಯ ನಾಮ ವೈ .
ಕೀರ್ತಿತಂ ಸರ್ವಶುಭದಂ ನಮಸ್ತಸ್ಮೈ ಶುಭಾತ್ಮನೇ ..೨.೫.೪೦..

ದೇವ ತ್ವನ್ನಾಮಕೀರ್ತ್ಯಾಪಿ ಜಾಯಂತೇ ಸರ್ವಸಿದ್ಧಯಃ .
ಕೌತುಕಾತ್ತ್ವಾಂ ಹಿ ಮೃಗ್ಯಂತಿ ವಿದ್ವಾಂಸೋ ಬುದ್ಧಿಶಾಲಿನಃ ..೪೧..

ನಾಥ ತ್ವತ್ಪಾದಸಲಿಲಂ ಸಂಶ್ರಯಾತ್ತಾಪಹಾರಕಂ .

ತಾಪತ್ರಯಾಭಿಭೂತಸ್ಯ ಭಕ್ತಿಂ ಮೇಽತ್ರ ದೃಢಾಂ ಕುರು ..೪೨..

ಅನನ್ಯಸ್ವಾಮಿನೋ ಮೇಽದ್ಯ ನಾಸ್ತ್ಯನ್ಯತ್ಪ್ರಾರ್ಥನೀಯಕಂ .

ಪ್ರಣಿಪತ್ಯ ಜಗನ್ನಾಥ ತ್ವಾಂ ಪ್ರಯಾಚೇ ಸಹಸ್ರಧಾ ..೪೩..

ಸಮಸ್ತಪುರುಷಾರ್ಥಸ್ಯ ಬೀಜಂ ತ್ವತ್ಪಾದಪಂಕಜೇ .

ಯಾವತ್ಪ್ರಾಣಾಂಧಾರಯಾಮಿ ತಾವದ್ಭಕ್ತಿರ್ದೃಢಾಸ್ತು ಮೇ ..೪೪..

ಸೃಷ್ಟಿಂ ವಿನಿರ್ಮಮೇ ಚೇಮಾಂಯಯಾ ಭಕ್ತ್ಯಾ ಪಿತಾಮಹಃ .
ಸಂಹರತ್ಯಖಿಲಂ ರುದ್ರೋ ಲಕ್ಷ್ಮೀಶ್ಚೈಶ್ವರ್ಯದಾಯಿನೀ ..೪೫..

ದೀನಾನುಕಂಪಿಂಸ್ತಾಂ ಭಕ್ತಿಂ ಪ್ರಾರ್ಥಯೇ ನಾನ್ಯಮಾನಸಃ .
ಅನಾದ್ಯವಿದ್ಯಾಪಂಕೇಽಸ್ಮಿನ್ಸುದೃಢೇ ದುಸ್ತರಂ ಭೃಶಂ ..೪೬..

ನಿಮಗ್ನಸ್ಯ ಜಗನ್ನಾಥ ನಿರಾಲಂಬಂ ಪ್ರಣಶ್ಯತಃ .
ಮಹಾಮಹಿಮ್ನಸ್ತ್ವದ್ಭಕ್ತೇರ್ನಾನ್ಯದಸ್ತಿ ಪರಾಯಣಂ ..೪೭..

ಶ್ರುತಿಸ್ಮೃತ್ಯಾದಿಸಂಭಿನ್ನಮಾರ್ಗಾಃ ಸಮ್ಮೋಹಹೇತವಃ .
ತ್ವದ್ಭಕ್ತಿಮಪಹಾಯೇತೇ ನ ಪ್ರವರ್ತ್ತಿತುಮೀಶ್ವರಾಃ ..೪೮..

ಅನನ್ಯಶರಣಂ ಸ್ವಾಮಿನ್ನನುಕಂಪಯಮಾಂ ವಿಭೋ .

ಅಂಬರೀಷಕೃತಂ ವಿಷ್ಣುಸ್ತೋತ್ರಂ

ಇತಿ ಸ್ತುವಂಜಗನ್ನಾಥಪಾದಪದ್ಮಾಂತಿಕೇ ಮುದಾ ..೪೯..

ಪಪಾತ ದಂಡವದ್ಭೂಮೌ ಪ್ರಸೀದೇತಿ ವದನ್ಮುಹುಃ ..
ಇತಿ ಶ್ರೀಸ್ಕಂದಪುರಾಣೇ ವೈಷ್ಣವಖಂಡೇ ಪುರುಷೋತ್ತಮಜಗನ್ನಾಥಮಾಹಾತ್ಮ್ಯೇ
ಪಂಚಮಾಧ್ಯಾಯಾಂತರ್ಗತಂ ಅಂಬರೀಷಕೃತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ .ವೈಷ್ಣವಖಂಡ .ಪುರುಷೋತ್ತಮಖಂಡ .ಅಧ್ಯಾಯ ೫/೩೭-೪೮..

skandapurANa . vaiShNavakhaNDa . puruShottamakhaNDa . adhyAya 5/37-48..

